
GOUVÈNÈ CUOMO SIYEN LEJISLASYON KI POU RESTRIKTIRE AKTIVITE SÈVIS PIBLIK YO NAN  

LONG ISLAND 

 

Sistèm Sèvis Piblik Privatize Pral Konsantre sou Wo Nivo Pèfòmans anba Sipèvisyon Ranfòse Eta a 

 

Gouvènè Andrew M. Cuomo te siyen jodi a lejislasyon k ap reòganize nan yon mannyè radikal sèvis 

elektrisite a nan Long Island. Lejislasyon an privatize aktivite sèvis piblik nan Long Island, amelyore sèvis 

kliyantèl, san bliye stabilizasyon pri ak amelyorasyon repons ak preparasyon nan ka ijans; diminye kou 

dèt Long Island Power Authority (LIPA) a; epi enplemante sipèvisyon sere eta a sou nouvo konpayi 

elektrisite a. Li reyalize tou ekonomi ki pèmèt nouvo konpayi elektrik la chèche yon gèl tarif yo pou lane 

2013, 2014 ak 2015.  

 

“Lejislasyon an ki te vote jodi a mete fen ak LIPA jan nou konnen li an, epi li kreye yon nouvo sistèm sèvis 

elektrik, ki bay kontribiyab Long Island priyorite,” te deklare Gouvènè Cuomo. “LIPA t ap ofri move kalite 

sèvis pandan twò lontan epi apre li pa te kapab fonksyone pandan Sipè Ouragan Sandy a, li te klè yon 

chanjman te nesesè. Ak siyati pwojè lwa a jodi a, kontribiyab nan Long Island ap benefisye yon konpayi 

ki pral plase anba jesyon PSEG ki gen yon pri rekò pèfòmans pandan katastwòf. Lejislasyon sa ap chèche 

tou tabli yon jèl tarif yo pou ane sa ak de lòt ane kap vini yo pandan l ap ajoute, pou premye fwa, yon 

veritab sipèvizyon eta sou aktivite konpayi sèvis piblik Long Island pou garanti sèvis san rete ak 

obligasyon pou bay rezilta. Jounen jodi a reprezante yon nouvo jou ki bèl pou rezidan ak biznis nan  

Long Island.” 

 

Fasa echèk LIPA pandan ak apre Sipè Ouragan Sandy, Gouvènè Cuomo te dakò pou yon Moreland 

Commission mennen yon ankèt sou repons konpayi elektrisite a, preparasyon li, ak jesyon li, pami dòt 

konpayi elektrisite. Kòm rezilta ankèt sa, Moreland Commission an te jwenn echèk LIPA yo se te rezilta 

yon strikti jesyon ki te gen de tèt eki te jenere move sèvis kliyantèl, tarif elve, move kalite preparasyon 

pou siklòn, ak enfrastrikti inadekwa ki pèsiste san yo pa janm rezoud pwoblèm yo.  

 

Lwa ki siyen jodi a fini ak move strikti jesyon LIPA a, sa kap bay PSEG pezape tout otorite nèt pou kouvri 

operasyon toulejou konpayi elektrisite a, tankou bidjetizasyon, antretyen, preparasyon ak repons nan ka 

siklòn, amelyorasyon enfrastrikti, ak efikasite enèji ak aktivite renouvlab.  

LIPA pral redwi nan yon sosyete pòtfèy k ap gen yon ti kantite anpwaye, nan yon nivo jis nesesè pou 

garanti otorite a kapab ranpli obligasyon esansyèl, epi ap gen yon nouvo konsèy nèf manm sèlman. Sa 

kenbe kalifikasyon konpayi a pou FEMA ak avantaj fiskal, men li ofri avantaj strikti jesyon pi efikas PSEG 

Long Island antanke yon konpayi prive.  

 

Konsèy redwi LIPA a pral gen responsablite pou pran desizyon tarif sou baz rekò ki te tabli nan 

Department of Public Service (DPS). Si konsèy sa amande ouben modifye rekòmandasyon DPS la, li dwe 

fè yon odisyon piblik pou esplike aksyon li yo.  

 

Depi fen lane 1990 yo, dèt LIPA pa diminye epi reprezante prèske 10% nan depans kontribiyab 

Ogmantasyon enpo fonsye te kontribiye tou nan tarif elve yo. Pou soulaje kontribiyab, pwojè lwa 

Gouvènè a siyen jodi a diminye kou dèt LIPA grasa refinansman jiska mwatye dèt $6,7 milya nan yon to 

enterè pi ba. Yon plafònman enpo fonsye anyèl 2% kreye tou pou sistèm transmisyon ak distribisyon an. 

Kòm rezilta ekonomi sa yo ak lòt ki sipoze fèt ankò, LIPA ak PSEG Long Island ap chèche yon jèl tarif yo 

pou 2013, 2014 ak 2015. 

 

Nan kad nouvo sistèm lan, pèfomans ak tarif sèvis piblik pral soumèt yo anba siveyans pi sere eta a 

atravè yon nouvo biwo DPS nan Long Island, ki gen otorite pou l egzamine operasyon PSEG Long Island 

epi fè rekòmandasyon pou Konsèy LIPA a enplemante. Tarif ki pwopoze yo pral pase anba revizyon 

endepandan DPS k ap gen ladan odisyon piblik. DPS ap fè tou revizyon endepandan preparasyon ak 

pèfomans nan ka siklòn PSEG Long Island. Planifikasyon imobilizasyon ap pase anba revizyon DPS tou 

sou yon baz anyèl, epi Kontwolè Eta a retains pouvwa odit ki te fèt anvan vot jodi a.  

 

PSEG Long Island pral kenbe angajman li pou enèji renouvlab ak pou l vini pi efikas sou plan enèji. Nouvo 

konpayi a pral non sèlman konsevwa ak jere efikasite ak pwogram renouvlab, epi kontinye pwogram 

apwovizyònman kouran renouvlab ki apwouve lotre jou; li mande tou pou pwodi yon nouvo plan 

imobilizasyon ak fonksyònman. Sa vle di rekòmandasyon pou efikasite enèji, solisyon rezo entelijan pou 

bay kliyan plis valè ak konfyans nan sèvis yo. 

 

Nouvo sistèm lan pral rete pwopriyete piblik ak egzansyon taks kap finanse nouvo envestisman 

imobilizasyon ak kalifikasyon pou ranbousman FEMA pou depans siklòn enpòtan. Pou garanti sipèvizyon 

pi sere ak pi efikas Eta a, anpwaye DPS yo responsab pou revizyon tarif ki pwopoze yo, ki gen ladan yon 

pwosesis 9 mwa ak odisyon piblik ak revizyon anwaye DPS endepandan.  

 

Ko Dirijan Majorite Sena a, Dean G. Skelos te di konsa, “Nouvo lwa sa pral pote sipèvizyon ki nesesè 

anpil, pwoteje kontribiyab epi asire moun ki responsab yo pi byen prepare pou fè fas ak siklòn danjere. 

Pandan n ap vanse, nou dwe kontinye konsantre n sou stabilizasyon tarif ak amelyorasyon sèvis la pou 

moun Long Island epi nou dwe garanti nouvo antite sa reponn epi rann kont leplis posib.” 

 

Manm Asanble Robert K. Sweeney te di konsa, “Nouvo lwa sa pote refòm imedya nan LIPA, li stabilize to 

epi kreye yon kad pou pi bon sèvis elektrisite nan ane kap vini yo. stabilite tarif, obligasyon pou rann 



 

Haitian Creole 

kont, ak meyè preparasyon pou siklòn se eleman esansyèl nouvo lwa a. Nan travay nou ak Gouvènè a, 

kolèg mwen yo ak mwen nan lejislati a te kapab vote lejislasyon ki te restriktire nan yon mannyè 

fondamantal LIPA ak yon nouvo tandans pou sèvis kliyantèl ak preparasyon pou ijans. Sa pa tap posib 

san lidèchip Gouvènè Cuomo.” 

 

Egzekitif Konte Nassau Ed Mangano te di konsa, “LIPA pa tap bay kominote nan Konte Nassau sèvis byen 

anvan Sipè Ouragan Sandy te frape, men evenman sezon otòn ki sot pase a te fè bezwen pou refòm lan 

vin obligatwa. Gouvènè Cuomo bay yon nouvo depa pou kontribiyab nan Long Island grasa chanjman 

radikal sistèm sèvis piblik nou an. Lejislasyon li siyen jodi a pral enplemante yon nouvo modèl ki chita 

sou sa nou bezwen plis – sèvis pou kliyan yo, preparasyon pou ijans, ak pèfomans toutan.” 

 

Egzekitif Konte Suffolk Steve Bellone te di konsa, “Jan rezidan Long Island depi lontan konnen, LIPA gen 

anpil pwoblèm depi plizyè lane, epi Sipè Ouragan Sandy te vin mete defisyans sa yo aklè. Gouvènè nou 

an te konprann ensifizans status quo a, epi li te batay pou chanje sa ak pwopozisyon epi vòt yon nouvo 

modèl ki chita sou obligasyon pou rann kont ak sèvis pou kliyan yo. Nouvo strikti konpayi sa pral garanti 

finalman kontribiyab gen priyorite nan Long Island.” 

 

Dave Daley, Vis Prezidan, PSEG – LIPA Transition, te di konsa, “Rezidan Long Island ak Rockaways yo ap 

tann ak rezon konpayi elektrik yo founi enèji yon mannyè ki san danje moun ka fò konfyans, ak yon fokis 

san rete sou sèvis pou kliyan. Yo nommen PSEG “konpayi sèvis piblik ameriken pi solid nan nasyon an” 

senk fwa nan uit dènye ane yo ak “pi solid la nan rejyon Mid-Atlantic la” pandan 11 zan ki sot pase yo 

youn dèyè lòt. Mwen kontan anpil okazyon sa pou pote kalte sèvis sa yo pou moun Long Island ak 

Rockaways yo apati 1mye janvye 2014.” 

